
སས་་གནསགནས།། ཅངཅང་་སུའུསུའུ་་ལམལམ་་སྒོསྒོ་་རྟགསརྟགས་་1919 ཁཁ་་པརཔར་་ཨངཨང་་གྲངསགྲངས།། 63200596320059 འདིའདི་་གག་་ཚགསཚགས་་པརཔར་་ཁངཁང་་གིགི་་པརཔར་་འདེབསའདེབས་་བཟོབཟོ་་གྲྭགྲྭ་་ནསནས་་པརཔར་་འདེབསའདེབས་་བྱསབྱས།།

གལ་ཆེའི་གསར་འགྱུར།4 རེས་གཟའ་མིག་དམར།
2024ལོའི་ཟླ་5ཚེས་14པར་ངོས་འདིའི་འགན་འཁུར་རྩོམ་སྒྲིག་པ། ནོར་བུ་ཆོས་སྒྲོན།

ཞེང་ཚད་སྨི་གཅིག་གི་སྒྲོག་ཙེ་དང་། འོད་གསལ་གྱི་
སྟེགས་སྒྲོན། ཕྱེད་བཀག་བྱས་པའི་གཅད་ཁང་ཆུང་ཆུང་།
ཇ་ཁང་ལ་སོགས་ཁུ་སིམ་རྣམ་པའི་སློབ་སྦྱོང་གི་ཁོར་ཡུག་གཙོ་
བོར་འཛིན་པའི་མཉམ་སྤྱོད་རང་སྦྱོང་ཁང་ལྷ་སར་དར་བ་
དང་། སློབ་མ་དང་ལས་བྱེད་པ་མི་ཉུང་བ་ཞིག་གིས་འཁྲུག་ཆ་
དོད་པའི་གྲོང་ཁྱེར་དུ་སློབ་སྦྱོང་བྱེད་པའི་དར་སྲོལ་གསར་པ་
ཞིག་ཏུ་གྱུར་ཡོད། ཁོང་ཚོས་དཔེ་དེབ་དང་། ཡིག་ཆས་སམ་
གློག་ཀླད་བཅས་འཁྱེར་ནས་དེ་གར་ཡོང་སྟེ་རང་ཉིད་ཀྱིས་འགྲུབ་
དགོས་པའི་ཕུགས་འདུན་ཆེད་འབད་བཞིན་ཡོད།

མི་གཅིག་ལ་གློག་སྒྲོན་གཅིག་དང་ཁང་པ་གཅིག་གི་དངུལ་
སྐར་མ་གཅིག་ཀྱང་སྤྲོད་མི་དགོས་པར་རྔ་ཆེན་ལམ་དུ་དྲོ་སྐྱིད་
དང་ལྷིང་འཇགས་ཀྱི་སློབ་སྦྱོང་ཁོར་ཡུག་ཅིག་རྙེད་ཐུབ། རིན་
མེད་མཉམ་སྤྱོད་རང་སྦྱོང་ཁང་དེའི་འགན་འཁུར་བས་ས་གནས་
ཀྱི་གནས་ཚུལ་དངོས་དང་ཟུང་འབྲེལ་བྱས་ཏེ་སློབ་སྦྱོང་ལ་དགའ་
བའི་གཞོན་ནུ་སློབ་མ་ཚོར་དབེན་ཞིང་སྟབས་བདེ་བ་དང་སྐྱིད་
སྣང་དོད་པའི་སློབ་སྦྱོང་གི་ཁོར་ཡུག་ཅིག་བཏོད་ཡོད།

གསར་འགོད་པ་རིན་མི་དགོས་པའི་མཉམ་སྤྱོད་རང་
སྦྱོང་ཁང་དུ་སླེབས་སྐབས་དང་ཐོག་མིག་ལམ་དུ་མངོན་པ་ནི་
གྲལ་འགྲིག་པའི་སྒྲོག་ཙེ་རྐུབ་སྟེགས་དང་། འཇམ་ཞིང་དྲོ་
སྐྱིད་ལྡན་པའི་གློག་སྒྲོན་འོག་དབེན་ཞིང་བློ་རྩེ་གཅིག་ཏུ་གཞོལ་

བའི་སློབ་སྦྱོང་གི་རྣམ་པ་ཞིག་བསྐྲུན་ཡོད།
རིན་མེད་རང་སྦྱོང་ཁང་དུ་མིག་སྔར་རང་སྦྱོང་བྱེད་མཁན་

50ལྷག་ཙམ་ཤོང་གི་ཡོད། མི་གཅིག་གི་སྒྲོག་ཙེ་དང་། མི་
གཉིས་ཀྱི་སྒྲོག་ཙེ། ཚོགས་ཆུང་ཁག་བགོས་ཀྱི་གྲོས་བསྡུར་ཁུལ་
བཅས་ཚུད་ཡོད་པས་སློབ་སྦྱོང་བྱེད་མཁན་མི་འདྲ་བའི་དགོས་
མཁོ་སྐོང་གི་ཡོད་པ་རེད། གཞན་ཡང་སྡོད་ས་ཚང་མར་གློག་
སྒྲོན་དང་བསྒར་ཁུང་སྒྲིག་སྦྱོར་བྱས་ཡོད་པས། སློབ་སྦྱོང་བྱེད་
མཁན་གྱིས་གློག་རྡུལ་སྒྲིག་ཆས་བཀོལ་སྤྱོད་བྱེད་བདེ་པོ་ཡོད།
རང་སྦྱོང་ཁང་གི་གཉེར་སྐྱོང་དུས་ཚོད་ནི་སྔ་དྲོའི་ཆུ་ཚོད་8ནས་
དགོང་མོའི་ཆུ་ཚོད་10བར་ཡིན་པ་རེད།

རང་སྦྱོང་ཁང་གིས་ད་དུང་རང་སྦྱོང་བྱེད་མཁན་ལ་གློག་
དང་། དྲ་རྒྱ། ཆུ་ཁོལ། ཁ་ཧྥེ（རང་ཉིད་ཀྱིས་ཕོར་བ་ཁྱེར་
དགོས་པ）དང་སྒོ་དབྱེའི་རྣམ་པའི་ཐབ་ཚང་ཞིག་རིན་མི་
དགོས་པར་མཁོ་འདོན་བྱེད་ཀྱི་ཡོད། ཐབ་ཚང་ནང་རླབས་
ཕྲན་ཐབ་ཀ་ཞིག་ཡོད་པས་རང་སྦྱོང་བྱེད་མཁན་གྱིས་རང་ཉིད་
ཀྱིས་འཁྱེར་ཡོད་པའི་ཟས་རིགས་ཚ་པོ་བཟོ་བདེ་པོ་ཡོད་པ་
རེད། གོང་གསལ་གྱི་ཞབས་ཞུ་དེ་དག་ཚང་མ་རང་འདེམས་
དང་རིན་མེད་ཡིན་པ་དང་རང་སྦྱོང་བྱེད་མཁན་ལ་བླང་བྱ་
འབའ་ཞིག་ནི་ཚང་མས་ཐུན་མོང་ཐོག་འཕྲོད་བསྟེན་སྲུང་སྐྱོང་
དང་སྒྲིག་ཆས་ལ་གཅེས་སྐྱོང་བྱ་རྒྱུ་དེ་ཡིན་ཞེས་སློབ་ཡོན་མི་

དགོས་པའི་མཉམ་སྤྱོད་རང་སྦྱོང་ཁང་གི་འགན་འཁུར་བ་སུའེ་
ཧུའེ་ཆན་གྱིས་བཤད། རང་སྦྱོང་ཁང་ཆུང་ཆུང་གིས་གཞོན་
ནུ་མི་རབས་ཀྱི་ཕུགས་འདུན་མངོན་འགྱུར་ཡོང་བར་རམ་
འདེགས་བྱེད་བཞིན་ཡོད། རང་སྦྱོང་ཁང་རིན་མེད་སྒོ་དབྱེ་
བྱས་པ་དེས་གཞོན་ནུ་སློབ་མ་ཚོས་མུ་མཐུད་སློབ་གསོ་དང་ལེན་
དང་རང་ངོས་ཀྱི་ཤེས་རྒྱ་ཆེ་རུ་གཏོང་བའི་དགོས་མཁོ་སྐོང་ཐུབ་
པར་མ་ཟད། སློབ་སྦྱོང་གི་རྣམ་པ་ཟབ་མོ་ཞིག་ཀྱང་བཏོད་ནས་
བློ་སེམས་གཅིག་མཐུན་གྱི་གཞོན་ནུ་སློབ་མ་དེ་བས་མང་བ་ཞིག་
གིས་དེ་གར་མཉམ་དུ་ཕུགས་འདུན་དོན་གཉེར་དང་རྒྱང་རིང་གི་
ཕྱོགས་སུ་བསྐྱོད་རྒྱུར་སྐུལ་མ་ཐེབས་ཡོད།

ཉེ་ཆར་ང་ཚོས་དགེ་རྒན་གྱི་ཐོབ་ཐང་ལག་ཁྱེར་ལེན་པའི་
ཡིག་རྒྱུགས་ཀྱི་ནང་དོན་བསྐྱར་སྦྱོང་བྱེད་སྐབས། རིན་མེད་
དང་དྲོ་སྐྱིད་ལྡན་པའི་རང་སྦྱོང་ཁང་འདི་མཐོང་བྱུང་། འདི་
གར་ད་དུང་ཧ་ཅང་སྟབས་བདེ་པོ་འདུག རང་སྦྱོང་ཁང་དེའི་
ཁོར་ཡུག་ཀྱང་ཧ་ཅང་ཡག་པོ་ཡོད་པ་དང་། ཁང་པ་རྐྱང་པ་
དང་ཚོམས་ཆེན་ཡོད་པས་སློབ་སྦྱོང་གི་དགོས་མཁོ་མི་འདྲ་བ་སྐོང་
ཐུབ་པས་ང་ཚོའི་བོད་ལྗོངས་སློབ་ཆེན་གྱི་གྲོགས་པོ་ཚང་མ་དེ་
གར་སློབ་སྦྱོང་བྱེད་པར་ཡོང་བའི་རེ་བ་ཡོད་ཅེས་བོད་ལྗོངས་སློབ་
ཆེན་གྱི་སློབ་མ་མའོ་ལིན་གྱིས་དགའ་སྤྲོའི་ངང་ནས་བཤད།

（ལྷག་པ་ཚེ་རིང་གིས་སྒྱུར་ཞུས་བྱས）

རིན་མེད་རང་སྦྱོང་ཁང་གིས་དྲོ་སྐྱིད་དང་དྲང་ནུས་བརྒྱུད་བསྒྲགས་བྱས་པ།

（པར་ངོས་དང་པོར་མཐུད）སྒོ་རྩིས་ཚོང་ཁང་དུ་འཁོར་རྒྱུག་
བྱེད་པའི་དངུལ་ལོར་ནི་གྲོང་མི་རྣམས་གྲོང་གསེབ་བཅོས་སྐྱོང་
ལས་དོན་ནང་ཞུགས་རྗེས་ཐོབ་པའི་སྐར་མ་ཡིན་པ་རེད། སྒོ་
རྩིས་ཚོང་ཁང་ལས་གཉེར་བྱས་རྗེས། སྐར་མ་བསགས་པའི་
འབྲེལ་ཐག་གི་ནུས་པ་འདོན་སྤེལ་ཧུར་ཐག་བྱས་ནས་མང་
ཚོགས་ཀྱི་འདུ་ཤེས་ལ་འགྱུར་ལྡོག་གཏོང་བར་ཁྲིད་སྟོན་
དང་ ། ཤེས་དཔལ་གྱི ་སྲོལ་གསར་དར་སྤེལ་གཏོང་བ ་
དང་། སྐར་མ་བསགས་པའི་ཐོག་ནས་གྲོང་གསེབ་དར་རྒྱས་
གཏོང་བའི་སྒུལ་ཤུགས་གསར་པ་མངོན་པར་བྱས་ཡོད།

སྟག་རྩེ་ཆུས་དར་རྒྱས་ཤང་དར་རྒྱས་གྲོང་ཚོའི་གྲོང་
གསེབ་དར་རྒྱས་གཏོང་བའི་ཆེད་བསྐོས་ལས་བྱེད་པ་བསྟན་
འཛིན་སྒྲོལ་མས་ང་ཚོས་གྲོང་གསེབ་བཅོས་སྐྱོང་གི་ལས་དོན་
གལ་ཆེན་དེ་སྐར་བསགས་ཀྱི་ཚད་གཞིར་འཛིན་ཏེ་སྐར་
བསགས་ཀྱི་ཞིབ་ཕྲའི་ནང་དོན་33ལ་དབྱེ་ནས་ཚོང་ཟོག་རིགས་
31བརྗེས ་ ཆོག ་ པ ་ བཟོས ་ ཡོད ། ལོ ་ རེར ་ རིམ ་ རྩིས ་
དང་། དུས་ཚིགས་ལྟར་བསྡོམས་རྩིས། ཕྱི་ལོར་བསྐྱར་དུ་
བསྡོམས་རྩིས་བཅས་བྱེད་ཀྱི་ཡོད། སྐར་བསགས་སྒོ་རྩིས་ཚོང་
ཁང་གིས་སྐར་བསགས་ཉུང་ཉུང་ལ་བརྟེན་ནས་ཞིང་འབྲོག་པ་
རྣམས་སྐར་བསགས་ནང་ཞུགས་པའི་སྤྲོ་སེམས་འཕེལ་བར་བྱས་
པ་དང་། ཞིང་འབྲོག་པ་རྣམས་གྲོང་གསེབ་འཛུགས་སྐྲུན་ལ་
ལྟ་མཁན་ནས་དེའི་ནང་ཞུགས་མཁན་དུ་བསྒྱུར་བར་བྱས་ནས་
སེམས་ཤུགས་གཅིག་སྒྲིལ་གྱིས་དར་རྒྱས་གྲོང་ཚོའི་ཡུལ་སྲོལ་
ཤེས་དཔལ་ལ་སྐུལ་འདེད་བཏང་ཡོད་ཅེས་བཤད།

ཉེ་ཆར། སྐར་བསགས་སྒོ་རྩིས་ཚོང་ཁང་དུ་སྐྱོད་

སྐབས་གསར་འགོད་པས་དངོས་ཟོག་སྣ་ཚོགས་ཚོང་ཁང་ནང་
གྲལ་འགྲིག་པོས་བཞག་ཡོད་པ་དང་། 《དངོས་ཟོག་གི་སྐར་
བསགས་རིན་གོང་རེའུ་མིག》མངོན་གསལ་དོད་པོའི་གནས་སུ་
སྦྱར་ཡོད་ཅིང་། རེའུ་མིག་ཐོག་སོ་ཕག་དང་། ཡི་ཙེ།
གོས་འཁྲུའི་གཤེར་ཁུ་སོགས་སྐར་བསགས་སྤྱད་དེ་བརྗེ་ཆོག་
པའི་ཞིབ་ཕྲའི་སྐར་མ་བཀོད་ཡོད་པ་མཐོང་བྱུང་།

སྐར་བསགས་ཐོབ་ཐབས་ནི་གྲོང་མིས་རང་འགུལ་ངང་
སྒོ་འགྲམ་གྱི་འགན་ལེན་གསུམ་དང་། གད་སྙིགས་རིགས་
དབྱེ། ཁོར་ཡུག་བཅོས་སྒྲིག རྒན་བཀུར་གཞོན་གཅེས།
ཁྱིམ་མཚེས་དང་འཆམ་མཐུན། ཁྲིམས་སྲུང་ལ་བརྩི་སྲུང་
སོགས་ཕྱོགས་གང་ཅིའི་ཐད་ཀྱི་ལས་དོན་ཡག་པོ་བསྒྲུབ་དགོས་
པར་མ་ཟད། ནང་དོན་མི་འདྲ་བར་དེ་མཚུངས་ཀྱི་སྐར་
གྲངས་ཀྱང་གཏན་འཁེལ་བྱས་ཡོད་པ་རེད།

སྟག་རྩེ་ཆུས་དར་རྒྱས་ཤང་དར་རྒྱས་གྲོང་ཚོའི་གྲོང་མི་
ཆོས་འཛོམས་ཀྱིས་ཉིན་དེར་སྐར་བསགས་སྤྱད་དེ་ལག་པ་འཁྲུ་
ཆས་གཅིག་བརྗེས་པ་ཡིན། ད་ཆ་གྲོང་ཚོའི་ནང་སྐར་བསགས་
ཚོང་ཁང་བཙུགས་པ་ལས་ང་ཚོས་ཁྱིམ་གྱི་སྒོ་འགྲམ་དུ་སྐར་
བསགས་སྤྱད་དེ་ཚོང་ཟོག་བརྗེ་ཐུབ་པས་ཧ་ཅང་སྟབས་བདེ་བ་
དང་དུས་མཚུངས་ང་ཚོའི་ཁོར་ཡུག་སྲུང་སྐྱོང་གི་འདུ་ཤེས་ཀྱང་
ཟབ་ཏུ་ཕྱིན་ནས་ཕན་ཐོགས་ཆེན་པོ་འདུག་ཅེས་བཤད།

གཞན་ཡང་། སྒོ་རྩིས་ཚོང་ཁང་དུ་ད་དུང་གསར་
བརྗེའི་ས་ཚིགས་བཙུགས་ཡོད་ཅིང་། གསར་བརྗེའི་ས་
ཚིགས་སུ་མང་ཚོགས་ལ་ཞབས་འདེགས་ཞུ་བའི་ནུས་པ་ཅུང་
འཐུས་ཚང་ལྡན་པས་དེའི་ནང་སྲིད་ཇུས་དྲིལ་བསྒྲགས་

དང་། སྲིད་ཇུས་བློ་འདྲི། གསར་བརྗེའི་དཔེ་དེབ་ལྟ་ཀློག་
སོགས་ཚུད་ཡོད་པ་རེད། ས་ཚིགས་རེ་རེའི་རྒྱ་ཁྱོན་ལ་སྨི་
ངོས་གྲུ་བཅུ་གྲངས་ནས་བཅུ་ཕྲག་ཁ་ཤས་བར་ཟིན་ཡོད་པ་
དང་། ངལ་གསོའི་ཁུལ་གྱི་སྒྲོག་ཙེ་དང་། རྐུབ་སྟེགས་
དང་། འཐུང་ཆུའི་འཕྲུལ་ཆས། དམངས་ཕན་ཞབས་
ཞུའི་སྨན་སྒམ་སོགས་རྨང་གཞིའི་སྒྲིག་བཀོད་རིན་མེད་ངང་
མཁོ་འདོན་བྱེད་པ་ཕུད། ད་དུང་དང་བླངས་པས་ཤེས་
དཔལ་ལྡན་པའི་ཁ་ཏ་དང་། འགྲོ་ལམ་གསལ་སྟོན། ཆར་
གདུགས་གཡར་བ། དངོས་ཟོག་ཉར་བ་སོགས་ཀྱི་ཞབས་ཞུ་
མཁོ་འདོན་བྱེད་ཀྱི་ཡོད་པ་རེད།

སྟག་རྩེ་ཆུས་དར་རྒྱས་ཤང་ཏང་ཨུའི་ཧྲུའུ་ཅི་གཞོན་པ་
ཡེ ་ཤེས ་ལེགས ་མཚོས ་མིག ་སྔར ་དར ་རྒྱས ་ཤང ་གི ་སྐར ་
བསགས་སྒོ་རྩིས་ཚོང་ཁང་སྲིད་འཛིན་གྲོང་ཚོ་གསུམ་དུ་ཁྱབ་
ཡོད། ཕྱིས ་འབྱུང་དར ་རྒྱས ་ཤང ་ཏང ་ཨུད ་ཀྱིས ་སྐར ་
བསགས་སྒོ་རྩིས་ཚོང་ཁང་གི་འཁོར་སྐྱོད་མ་ལག་རྒྱུན་ཆད་
མེད་པར་འཐུས་ཚང་དུ་བཏང་ནས་མང་ཚོགས་ལ་སྒྲིག་
འཛུགས་དང་། དྲིལ་བསྒྲགས། གོང་བུ་འགྲིལ་ཤུགས།
ཞབས་འདེགས་ཞུ་བ་བཅས་ཀྱི་འགན་འཁྲི་སྔར་བས་ལེགས་
པར་བསྒྲུབས་ཏེ་སྐར་བསགས་སྒོ་རྩིས་ཚོང་ཁང་གི་ནུས་པ་
འདོན་སྤེལ་བྱ་རྒྱུ་དང་། དར་རྒྱས་ཤང་གི་བྱ་གཞག་ཁག་ལ་
མི་ཚང་མ་ཞུགས་པ་དང་། མི་ཚང་མས་ནུས་ཤུགས་འདོན་
པ། མི ་ཚང་མས་མཉམ་སྤྱོད་བཅས་བྱེད་པའི་རྣམ་པ ་
བཟང་པོ་མངོན་འགྱུར་ཡོང་བར་བྱ་རྒྱུ་ཡིན་ཞེས་བཤད།

（བྱང་ཆུབ་ཆོས་སྒྲོན་གྱིས་སྒྱུར་ཞུས་བྱས）

དར་རྒྱས་གྲོང་ཚོས་སྐར་བསགས་སྒོ་རྩིས་ཚོང་ཁང་ལ་བརྟེན་ནས་གྲོང་གསེབ་དར་རྒྱས་ལ་སྐུལ་འདེད་བཏང་བ།

（པར་ངོས་དང་པོར་མཐུད）སྤུས་
ཚད་ལེགས་པ། ལས་ཕྱོད་ཆེ་བ་
བཅས་ཀྱི་སྒོ་ནས་འབྲེལ་ཡོད་གྲ་
སྒྲིག་ལས་དོན་ལེགས་འགྲུབ་ཡོང་
བ ར ་ འ ག ན ་ ལེ ན ་ བྱ ས ་ ན ས །
གནམ་མཚོ་དར་ཁ་ཕྱེ་བའི་ཉིན་
མོའི་བྱེད་སྒོ་བདེ་བླག་ངང་ལེགས་
འགྲུབ་ཡོང་བར་རྨང་གཞི་བརྟན་
པོ་ཞིག་འདིང་དགོས།

ཝ ང ་ ཆ ང ་ གི ས ་ ན ན ་
གསུངས་གནང་དོན། ཚུགས་
གནས ་ མཐོ ་ རུ ་ གཏོང ་ དགོས ་
པ། གནམ་མཚོ་དར་ཁ་ཕྱེ་བའི་
ཉིན ་མོའི ་བྱེད ་སྒོ ་གཉེར ་བའི ་
དོ ན ་ སྙི ང ་ ག ལ ་ ཆེ ན ་ ལ ་ ངོ ས ་
འ ཛི ན ་ ག ང ་ ལེ ག ས ་ བྱ ས ་ ཏེ །
སྐར ་ཁུང ་དང ་སྟེགས ་བུ ་འདི ་
བརྒྱུད་ནས་ལྷ་སའི་ཡུལ་ཁོངས་
ཡུལ ་སྐོར ་གྱི ་སྐད ་གྲགས ་ཆོད ་
ཚད ་ དང ་ ཤུགས ་ རྐྱེན ་ ཐེབས ་
ཤུགས ་སྔར ་བས ་ཆེ ་རུ ་གཏོང ་
དགོས། གྲུབ་འབྲས་འགྲེམས་
སྟོན་བྱེད ་དགོས་པ། ཏང་གི ་
འགོ་ཁྲིད་འོག་ལྷ་སར་བྱུང་བའི་
ལོ ་རྒྱུས ་རང ་བཞིན ་གྱི ་འགྱུར ་
ལྡོག ་ཆེན ་པོ ་དང ་ལོ ་རྒྱུས ་རང ་
བཞིན་གྱི་གྲུབ་འབྲས་གང་ལེགས་
མངོན་དགོས་པ་དང་། ལྷ་སའི་
བརྗིད་ཉམས་ལྡན་པའི་རང་བྱུང་
ཡུལ ་ལྗོངས་དང་ ། ཡུན ་རིང ་
ཞིང་འོད་སྟོང་འཕྲོ་བའི་ལོ་རྒྱུས་
རིག་གནས། བབ་ཆགས་ཤིང་
གཏིང་ཟབ་པའི་ཡུལ་སྲོལ་གོམས་
གཤིས་བཅས་གང་ལེགས་མངོན་
དགོས། ཁོར ་ཡུག ་བཟང ་པོ ་
ཞི ག ་ སྐྲུ ན ་ ད གོ ས ་ པ ། དྲི ལ ་
བསྒྲགས་འོས་སྦྱོར་ལ་ཤུགས་སྣོན་
བརྒྱབ་ནས ་དྲིལ ་བསྒྲགས་སྨྱན ་

སྦྱོར ་སྣ ་ཚོགས ་བེད ་སྤྱོད ་གང ་
ལེགས་བྱས་ཏེ། ཕྱོགས་ཡོངས་
ད ང ་ ། ཟུ ར ་ ཚ ད ་ མ ང ་ བ །
ཐེངས་མང་བ་བཅས་ཀྱི་སྒོ་ནས་
ལྷ་སའི་ཁྱད་ལྡན་ཡུལ་སྐོར་ཐོན་
ཁུངས་དྲིལ་བསྒྲགས་བྱས་ནས།
ཡུལ་སྐོར་བ་དེ་བས་མང་བར་ལྷ་
སར་ཡུལ་སྐོར་བྱེད་པའི་ཐུན་མོང་
མ་ཡིན་པའི་ཡིད་དབང་འཕྲོག་
ཤུ ག ས ་ ཚོ ར ་ ཐུ བ ་ པ ར ་ བྱེ ད ་
དགོས ། གཅིག ་གྱུར ་འཆར ་
འགོད ་ ལ ་ ཤུགས ་ སྣོན ་ བརྒྱབ ་
སྟེ ། ཁོར ་ཡུག ་འཕྲོད ་བསྟེན ་
བཅོས་སྒྲིག་དང་ཁྲོམ་གཞུང་ཕྱི་
ངོས་སྒྱུར་བཀོད་དང་རིམ་སྤོར་བྱ་
རྒྱུ་སོགས་ཀྱི་ལས་དོན་ཏན་ཏིག་
བསྒྲུབས་ནས་མང་ཚོགས་ལ་སྐྱིད་
སྣང་དོད་པ་དང་། སྟབས་བདེ་
བ། བདེ་འཇགས་བཅས་ཀྱི་སྒོ་
ནས་འགྲོ་སྐྱོད་བྱེད་པའི་ཁོར་ཡུག་
ཅིག་བསྐྲུན་དགོས།

བརྟག་ཞིབ་གནང་རིང་ །
ཝང་ཆང་དང་བཅས་པས་ད་དུང་
གནམ་མཚོ་དར་ཁ་ཕྱེ་བའི་ཉིན་
མོའི་བྱེད་སྒོའི་གར་སྟེགས་བསྐྲུན་
ཚུལ་དང་། རིག་རྩལ་ལེ་ཚན་
ནང་སྦྱོང་བྱས་ཚུལ་ལ་ཡང་ཡུལ་
ད ངོ ས ་ སུ ་ ལྟ ་ ཞི བ ་ ག ན ང ་ བ ་
རེད། ཁོང་གིས་ནན་གསུངས་
གནང ་དོན ། ཉམས ་མྱོང ་ལ ་
ཕྱོགས་སྡོམ་ནན་ཏན་བྱས་ནས་
བརྒྱུད་རིམ་ཚང་མ་ཞིབ་ཚགས་སུ་
གཏོང ་བ ་དང ་ལེ ་ཚན ་ཚང ་མ ་
ལེ ག ས ་ སུ ་ བ ཏ ང ་ ན ས ། མི ་
སེམས་དབང་མེད་དུ་འཕྲོག་པའི་
མིག་གི་དགའ་སྟོན་ཡག་པོ་ཞིག་
བཤམས་དགོས།
（པདྨ་རྒྱལ་གྱིས་སྒྱུར་ཞུས་བྱས）

ཝང་ཆང་འདམ་གཞུང་རྫོང་དུ་ཕེབས་
ནས་གནམ་མཚོ་དར་ཁ་ཕྱེ་བའི་ཉིན་
མོའི་བྱེད་སྒོའི་གྲ་སྒྲིག་ལས་དོན་ལ་ཞིབ་
བཤེར ་དང ་མཛུབ ་ཁྲིད ་གནང ་བ །

（པར་ངོས་དང་པོར་མཐུད）ལྷ་ས་གྲོང་ཁྱེར་གྱི་ཆུ་རྒྱུད་འབྱུང་
ཁམས་བཅོས་སྐྱོང་ལས་གྲྭ（དུས་གཉིས་པ）གླིང་ཕྲན་གཉིས་ཀྱི་
གཙང་པོའི་འབྱུང་འཕྲོད་སྐྱེ་ཁམས་བར་ཁྱམས་ལེགས་སུ་གཏོང་
བའི་ལས་གྲྭའི་རྣམ་གྲངས། ཁྲེང་ཀོན་ཆུས་ཀྱི་ལུང་ཤུར་བཅོས་
སྐྱོང་རྣམ་གྲངས། ལྷ་ས་གྲོང་ཁྱེར་གྱི་འགན་སྲུང་རང་བཞིན་གྱི་
སྡོད་ཁང་རྣམ་གྲངས། འབར་རླངས་མདོང་ལམ་གསར་བརྗེས་
སྒྱུར་བཀོད་རྣམ་གྲངས། ལྷ་ས་གྲོང་ཁྱེར་གྱི་གློག་གཏོང་སྒྱུར་
བཅོས་སྐྱོང་རྣམ་གྲངས་སོགས་སྔ་རྗེས་སུ་ལས་འགོ་ཚུགས་ཟིན་པ་
དང་། ལས་གྲྭའི་མྱུར་ཚད། བདེ་འཇགས་ཨར་ལས་དང་རྒྱུ་
རྐྱེན་གཙོ་བོ་འགན་ལེན་སོགས་ཀྱི་གནས་ཚུལ་ལ་མཁྱེན་རྟོགས་ཟབ་
མོ་གནང་བ་དང་འབྲེལ། ས་གནས་ས་ཐོག་ཏུ་ཨར་ལས་ཚད་ལྡན་
དུ་གཏོང་བ་དང་སླད་ཕྱིན་གྱི་སྐུལ་འདེད་གཏོང་བའི་ཐད་ཞིབ་
ཕྲིའ་བླང་བྱ་བཏོན་པ་དང་། ལས་འགོ་མ་ཚུགས་པའི་གཙོ་གནད་
རྣམ་གྲངས་7ལ་བཞུགས་མོལ་ཚོགས་འདུ་འཚོགས་ནས་ལས་ཡུན་
བཀོད་སྒྲིག་དང་དཀའ་ངལ་གྱི་གནད་དོན་མཁྱེན་རྟོགས་ཞིབ་ཕྲ་

གནང་བ་དང་འབྲེལ་རྣམ་གྲངས་སླད་ཕྱིན་བདེ་བླག་ངང་སྐུལ་
འདེད་གཏོང་རྒྱུའི་ཐད་ཞིབ་ཕྲའི་བླང་བྱ་བཏོན་ཡོད་པ་རེད།

ཧོ་ཕུང་གིས་རྣམ་གྲངས་འཛུགས་སྐྲུན་བྱ་རྒྱུ་དེ་དཔལ་
འབྱོར་དང་སྤྱི་ཚོགས་འཕེལ་རྒྱས་ཀྱི་ཁྱོན་ཡོངས་དང་འབྲེལ་བ་
ཡོད་པས་རྣམ་གྲངས་འགན་འཁྲི་ཚན་པ་ཁག་གིས་རྣམ་གྲངས་
གཙོ་བོར་བྱེད་པའི་འདུ་ཤེས་བརྟན་པོར་བཙུགས་ནས་གཙོ་
གནད་རྣམ་གྲངས་འཛུགས་སྐྲུན་གྱིས་ལྷ་ས་གྲོང་ཁྱེར་གྱི་དཔལ་
འབྱོར་སྤུས་ཚད་མཐོ་བའི་འཕེལ་རྒྱས་གཏོང་རྒྱུར་དམ་ནན་བྱས་
ཏེ་ཁྲིམས་དང་སྒྲིག་སྲོལ་ནན་པོ་བསྒྲུབ་རྒྱུ་དང་། ཕྱོགས་ཁག་གི་
མཉམ་འགུལ་ལ་ཤུགས་སྣོན་བརྒྱབ་སྟེ་ལས་ཀའི་མཉམ་ཤུགས་
ཆགས་པ། ཚན་རིག་དང་མཐུན་པའི་སྒོ་ནས་ཨར་ལས་ཀྱི་
འཕེལ་རིམ་འཆར་འགོད་དང་དུས་ཚོད་ཁ ་གསལ་བཟོ་བ།
བདེ་འཇགས་འཕེལ་རྒྱས་ཀྱི་འདུ་ཤེས་བརྟན་པོར་འཛུགས་
པ། བདེ་འཇགས་ཀྱི་འགག་སྒོ་ནན་པོ ་འཛིན་པ། བདེ་
འཇགས་བྱེད་ཐབས་ཁག་དམ་འཛིན་ཞིབ་ཚགས་དང་ཏན་ཏིག་

བྱེད་པ་བཅས་བྱས་ཏེ་སྤུས་ཚད་དང་བདེ་འཇགས་ཕྱོགས་གཉིས་
དམ་འཛིན་བྱ་རྒྱུ་མཐའ་འཁྱོངས་བྱེད་དགོས་པའི་ནན་གསུངས་
གནང་བ་རེད།

ཧོ་ཕུང་གིས་འབྲེལ་ཡོད་ཚན་པ་དང་སྡེ་ཚན་ཁག་གིས་ཕན་
ཚུན་མཐུན་སྦྱོར་བྱས་ནས་བྱ་གཞག་ལ་འགན་འཁུར་བའི་ཚད་
མཐོའི་རྣམ་འགྱུར་ཐོག་ནས་ཨར་ལས་ཀྱི་མྱུར་ཚད་དང་ཨར་ལས་
རྣམ་གྲངས་གཅིག་གྱུར་འཆར་འགོད་ཡག་པོ་བྱེད་དགོས་པ། དོ་
བདག་ཚན་པ་དང་། ལྟ་ཞིབ་ཚན་པ། དེ་བཞིན་ཨར་སྐྲུན་ཚན་
པ་བཅས་ཀྱིས་རང་སོ་སོའི་འགན་འཁྲི་ཁུར་དགོས་པ་དང་། སྲིད་
དོན་གཙང་སྐྱོང་གི་མ་མཐའི་མཚམས་ཐིག་བརྟན་སྲུང་དང་།
སྲིད་དོན་གཙང་སྐྱོང་གི་སྒྲིག་ཁྲིམས་ལ་བརྩི་སྲུང་། ལས་གྲྭ་
འཛུགས་སྐྲུན་གྱི་སྒྲིག་ལམ་ཚད་ལྡན་བཅས་བྱེད་དགོས། གཙོ་
གནད་རྣམ་གྲངས་བེད་སྤྱོད་ཡག་པོ་བྱས་ནས་མང་ཚོགས་དང་ལྷག་
པར་དུ་ལས་ཞུགས་ཐད་དཀའ་ངལ་ཡོད་པའི་ཚོགས་སྤྱིའི་ལས་
ཞུགས་ཡོང་འབབ་འཕར་རྒྱུར་སྐུལ་ཁྲིད་བྱེད་དགོས། འབྲེལ་

ཡོད་འགན་ནུས་སྡེ་ཚན་ཁག་གིས་རྣམ་གྲངས་འཛུགས་སྐྲུན་གྱི་
འཐབ་ཕྱོགས་དང་པོའི་ནང་ཟབ་འཇུག་བྱས་ནས་རྣམ་གྲངས་གལ་
ཆེན་གྱི་འཕེལ་རིམ་གསར་ཤོས་རྗེས་སྙེགས་ཁོང་དུ་ཆུད་པ་དང་།
རང་འགུལ་ངང་བྱ་སྤྱོད་སྤེལ་བ་དང་། གཞོགས་འདེགས་དམ་ཟབ་
བྱེད་པ། མདུན་ཕྱོགས་སུ་འགན་འཁྲི་སྒྲུབ་པ་བཅས་བྱས་ཏེ་ཚད་
གཞི་མཐོ་བའི་ཞབས་ཞུའི་འགན་ལེན་ལས་དོན་ཁག་ཡག་པོ་བསྒྲུབས་
ནས་གནད་དོན་དུས་ཐོག་ཏུ་ཤེས་རྟོགས་དང་མཐུན་སྦྱོར་ངང་ཐག་
གཅོད་བྱས་ཏེ་ལྷ་ས་གྲོང་ཁྱེར་གྱི་དཔལ་འབྱོར་དང་སྤྱི་ཚོགས་སྤུས་
ཚད་མཐོ་བའི་འཕེལ་རྒྱས་ལ་སྐུལ་འདེད་གཏོང་དགོས་པའི་བླང་བྱ་
བཏོན་གནང་བ་རེད།

གྲོང་ཁྱེར་མི་དམངས་འཐུས་ཚོགས་རྒྱུན་ལས་ཨུ་ཡོན་ལྷན་
ཁང་གི་ཀྲུའུ་རེན་གཞོན་པ་ཀྲང་ཡུང་ལིན་དང་། ཕེང་ཧྥེ་ཡུའེ།
ཟླ་བ། དེ་བཞིན་དྲུང་ཆེ་ཧོའུ་ཅིང་ཧྭ་བཅས་ཀྱིས་ཁག་སོ་སོར་རུ་
སྣེ་ཁྲིད་དེ་རྫོང（ཆུས）ཁག་ཏུ་དུས་གཅིག་ཏུ་བརྟག་ཞིབ་གནང་
བར་བསྐྱོད་པ་རེད། （ལྷག་པ་ཚེ་རིང་གིས་སྒྱུར་ཞུས་བྱས）


